
				এই পাতাটির মুদ্রণ সংশোধন করা প্রয়োজন। 
শ্ৰীহৰ্ষ | _ ৫২৩
দিবেন। কালিদাস এ সকল কথার কিছুই জানিতেন না। নবদম্পতী প্রণয়ামুরূপ পরস্পরের প্রেমে বদ্ধ হইয়া জম্বুরাজ্যে উপস্থিত হইলেন। জম্বুরাজ আহলাদে গদগদ হইয়া চতুরঙ্গ বলে লীলাবতীকে আনিতে গেলেন । কালিদাস কিছুতেই দিৰেন না । ধ্রুব চাৰ্য্যও তাহার পক্ষ হইয়া রাজাকে বলিলেন—মহারাজ ! ক্ষান্ত হউন ! আমি কন্যাকে বিচারে পরাস্ত করি নাই, অতএব এ কন্যা আপনার প্রাপ্য নয়। ভীমগুপ্ত এই কথায় ক্রোধে হুতাশনের ন্যায় প্রজলিত হইয়া লীলাবতীকে কাড়িয়া লইলেন । ইহাতেও র্তাহার কোপ নিৰ্ব্বাপিত হয় নাই--তিনি কালিদাস ও ধ্রুবপণ্ডিতকে স্বরাজ্য হইতে নিষ্কাশিত করিয়া দিলেন। বোধ হয়, এই স্ত্রীবিরহজনিত দারুণ তাপে কালিদাস মেঘদূত রচনা করিয়াছিলেন।
ধ্রুবাচার্য ও তাহার শিষ্য নিচুল ও কালিদাস কর্ণাট রাজ্যে গিয়া মাশ্রয় লইলেন। মেধাবী কালিদাস সৰ্ব্ব শাস্ত্রের পারদৃক হইয়া বিবিধ রসাল কবিতায় ভূপতির মনস্তুষ্টি সাধন করিতেন । রাজসভার প্রধান পপ্তিত দিওঁ গাচাৰ্য্য কালিদাসরচিত সমস্ত কবিতার দোষ ধরিতেন। নিচুল সেই সমস্তদোষের প্রতিবাদ করিয়৷ কালিদাসগ্রথিত সন্দর্ভের বিশুদ্ধতা সপ্রমাণ করিতেন। কিছু দিন পরে ধ্রুবাচার্য্য পরলোক গমন করেন। নিচুল গুরুর শোকে কাতর হইয়া স্বদেশে প্রত্যাগমন করিলেন । কথিত আছে, কালিদাস এই অবসরে তীব্বং, পারস্য, আরব, তুরস্ক, রোম, খ্রীস, প্রভৃতি বিখ্যাত স্থান ভ্রমণ করিয়া আইসেন। ঐ সকল স্থান হইতে প্রত্যাগত হইয়া তিনি কিয়ংকাল বিক্রমাদিত্যের সভায় অবস্থিতি করেন । র্তাহার লোকান্তর গমনে তিনি প্রতিষ্ঠ\নপতি ভোজরাজের সভায় আtশ্রয় লন । বোধ হয়, অবস্তিরাজ বিক্রমাদিত্যের রাজত্বের শেষ অবস্থায় শ্ৰীহৰ্ষ কবি তদীয় সভা দেখিতে আসিয়াছিলেন, এবং মালধেশ্বর ভোজের সভাতেও তিনি কিছু কাল বাস করেন । 畿
এখানে কয়েকটী গোলযোগ উপস্থিত হইতেছে । ভোজপ্রবন্ধে লিখিত আছে—কালিদাস ধোবন কালেই মালবরাজের সঙ্গে সখ্য বৰ্দ্ধন করেন। যথা—কশ্চিদভ্যগাৎ কনকমণিকুণ্ডলশালী দিব্যাংশুকপ্রাবরণোদৃপকুমার ইব মৃগমদপঙ্কজাঙ্কিতগাত্রঃ ইত্যাদি—কোন সময়ে কনকমণিকুণ্ডলধারী স্বল্পপট্টবস্ত্রপরিষ্কৃত রাজপুত্রের ন্যায় মৃগমদপঙ্কজাঙ্কিতদেহ-( কশ্চিৎ বিধান,) কালিদাস যদি নানা দেশ ভ্রমণ করিয়া ভোজসভায় আসিয়া

